	Իրավական ակտի հիմնավորումը

	1.
	Անհրաժեշտությունը

ՀՀ-ում նոր միջուկային էներգաբլոկի կառուցման աշխատանքները հետաձգվում են և միևնույն ժամանակ  ավարտին  է մոտենում Հայկական ԱԷԿ-ի գործող էներգաբլոկի շահագործման նախագծային ժամկետը: Երկրի էներգետիկ անկախության և անվատանգության ողջամիտ մակարդակը ապահովելու նպատակով անհրաժեշտ է երկարացնել Հայկական ԱԷԿ-ի գործող էներգաբլոկի շահագործման նախագծային ժամկետը: 
Հայկական ԱԷԿ-ի գործող էներգաբլոկի շահագործման նախագծային ժամկետի երկարացման աշխատանքների իրականացման համար մնացել է կարճ ժամանակ, ՀՀ կառավարության  ՙՙՀայկական ԱԷԿ՚՚ փակ բաժնետիրական ընկերության երկրորդ էներգաբլոկի շահագործման նախագծային ժամկետի երկարացման ծրագրի հաստատման մասին՚՚  որոշման նախագծի ընդունումը հնարավորություն կտա  արագացնել աշխատանքների ընթացքը: 

	2.
	Ընթացիկ իրավիճակը և խնդիրները

Հայկական ԱԷԿ-ի երկրորդ էներգաբլոկը շահագործման է հանձնվել 1980թ.-ին՝ 30 տարի շահագործման նախագծային ժամկետով: Հաշվի առնելով այն հանգամանքը, որ այդ էներգաբլոկը 1989–1995թթ. ժամանակահատվածում  չի աշխատել, հետևաբար շահագործման ժամկետի ավարտը սահմանվել  է 2016թ. սեպտեմբեր:  
Վերաթողարկումից մինչ օրս իրականացվում են  Հայկական ԱԷԿ-ի երկրորդ էներգաբլոկի անվտանգության բարձրացման միջոցառումներ: Անվտանգության բարձրացման միջոցառումները իրականացվում են ինչպես սեփական միջոցների, այնպես էլ դոնոր երկրների օգնությունների հաշվին: 

	3.
	Տվյալ բնագավառում իրականացվող քաղաքականությունը
Շարունակել բարձրացնել Հայկական ԱԷԿ-ի անվտանգության մակարդակը: Մինչև նախագծային ժամկետի ավարտը եղած պլանային նախազգուշական վերանորոգումների ընթացքում իրականացնել էներգաբլոկի շահագործման նախագծային ժամկետի երկարացման համար պահանջվող աշխատանքները: Միաժամանակ ակտիվացնել ՀՀ-ում նոր միջուկային էներգաբլոկի կառուցման աշխատանքները:  

	4.
	Կարգավորման նպատակը և բնույթը 

Քանի որ, ՙՙՀայկական ԱԷԿ՚՚ ՓԲԸ-ն պետական սեփականություն է հետևաբար ՀՀ կառավարության սույն որոշման նախագծի ընդունումը կստեղծի իրավական հիմք, որպեսզի մեկնարկվի ՙՙՀայկական ԱԷԿ՚՚ ՓԲԸ-ի երկրորդ էներգաբլոկի շահագործման նախագծային ժամկետի երկարացման աշխատանքները:

	5.
	Նախագծի մշակման գործընթացում ներգրավված ինստիտուտները և  անձինք 

 ՀՀ էներգետիկայի և բնական պաշարների նախարարություն

	6.
	Ակնկալվող արդյունքը  

Սույն որոշման նախագծի ընդունմամբ. 

· ՙՙՀայկական ԱԷԿ՚՚ ՓԲԸ-ն ՙՙՌոսատոմ՚՚ Պետական Կորպորացիայի ՙՙՌուսատոմ սերվիս՚՚ ՓԲԸ-ի հետ կստորագրի ՙՙՍարքավորումների և շինությունների համալիր հետազոտությունների Ծրագրի՚՚  աշխատանքների իրականացման պայմանագիր: 

· կստորագրվի ՙՙՀայկական ԱԷԿ՚՚ ՓԲԸ-ի երկրորդ էներգաբլոկի շահագործման նախագծային ժամկետի երկարացման Ծրագիրը իրականացնելու համար վարկային միջոցների ներգրավման միջկառավարական Համաձայնագիր:

	7.
	Այլ տեղեկություններ (եթե այդպիսիք առկա են) - 


ՀՀ էներգետիկայի և բնական պաշարների նախարար Արմեն Մովսիսյան
ՏԵՂԵԿԱՆՔ
ՙՙՀայկական ԱԷԿ՚՚ փակ բաժնետիրական ընկերության երկրորդ էներգաբլոկի շահագործման նախագծային ժամկետի երկարացման Ծրագրի աշխատանքները սկսելու մասին՚՚ ՀՀ Կառավարության որոշման ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին
ՙՙՀայկական ԱԷԿ՚՚ փակ բաժնետիրական ընկերության երկրորդ էներգաբլոկի շահագործման նախագծային ժամկետի երկարացման Ծրագրի աշխատանքները սկսելու մասին՚՚ ՀՀ Կառավարության որոշման ընդունման դեպքում Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:
ՏԵՂԵԿԱՆՔ
ՙՙՀայկական ԱԷԿ՚՚ փակ բաժնետիրական ընկերության երկրորդ էներգաբլոկի շահագործման նախագծային ժամկետի երկարացման Ծրագրի աշխատանքները սկսելու մասին՚՚ ՀՀ Կառավարության որոշման նախագծի ընդունման դեպքում պետական բյուջեի եկամուտների ավելացման կամ նվազեցման մասին 
ՙՙՀայկական ԱԷԿ՚՚ փակ բաժնետիրական ընկերության երկրորդ էներգաբլոկի շահագործման նախագծային ժամկետի երկարացման Ծրագրի աշխատանքները սկսելու մասին՚՚ ՀՀ Կառավարության որոշման ընդունումը ՀՀ պետական բյուջեի մուտքերի և ծախսերի մասով փոփոխություն չի առաջացնի: 
ՀՀ էներգետիկայի և բնական պաշարների նախարար Արմեն Մովսիսյան
3

